
Cussegliera federala Viola Amherd (a dretga) en discurs cun Alois Maissen, I'anteriur cusseglier guvernativ, ed Ida Derungs, I'anteriu-

ra deputada ed emprima presidenta dal cussegl grond.

«Segirezza ¢ in bain custaivel»

Ped grischuna: Radunanza da delegads

DA GION NUTEGN STGIER / ANR

H Giast dals cristiandemocrats gri-
schuns é stada Viola Amherd, la nova
cussegliera federala da la pcd. lls Gri-
schuns han purschi a la magistrata in
cordial bainvegni. La Vallesana ha
prendi bler temp per discurrer cun ils
preschents ed uschia gudagna anc da-
plilasimpatia da mintgin. En rotscha én
ils delegads e las delegadas da la ped gri-
schuna vegnids en las localitads da la
IBW a Cuira per far conuschientscha cun
Viola Amberd, dapi in mais en uffizi sco
cussegliera federala. Stefan Engler, il pre-
sident da la pcd chantunala e cusseglier
dals chantuns, ha ditg ch’Amherd haja
empermess gia avant sia elecziun en la re-
genza svizra, sche quai daventia realitad,
da visitar sco emprima secziun da la ped,
quella dal Grischun. Ella haja tegni pled
e sia preschientscha a la radunanza da de-
legads saja per la ped grischuna pli che be

onuraivla.

Atmosfera fitg cordiala
ed empernaivla
Cun brama spetgavan tuts che la cusse-
gliera federala vegnia e cun bler cor ¢ el-
la lura vegnida beneventada da delegads
e las delegadas e da blers auters simpati-
sants da la pcd. Bainspert ¢ sa mussa che
la scheffa dal departament da defensiun
e protecziun da la populaziun e sport ha
gia suenter esser be in mais en ufhzi gu-
dagna la bainvulientscha da vegl e giuven

er tar nus. Ses sa preschentar natiral, ses
carisma particular e sia vischinanza sen-
zaretegnientschas tar tuts preschents han
confermd ch’Amherd ¢ ina cussegliera fe-
derala cun blera sensibilitad, da bun cor
e cunzunt er fitg simpatica.

Da Mustér fin Samignun

Insaco han ins gi 'impressiun che la no-
va cussegliera federala da la ped saja en
pauc temp gia s'avanzada tar ina persu-
nalitad, tar ina dunna plain cordialitad e
tar in carstgaun fitg avert. Bel ¢ er sta che
la Vallesana ¢ s’interessada danunder che
tuts quels blers delegads e delagadas ve-
gnian, aposta per mussar lur plaschair da
sia elecziun en il cussegl federal. Vegnids
¢n ils amis e las amias dad Amherd propi
da tur las regiuns da noss chantun, da
Mustér fin Samignun e da Savognin fin
Landquart.

Polarisar porta pauc
Ella haja gia fatg bunas experientschas ils
davos 30 dis, ha ditg Amherd. Sia lavur
saja plain tensiun, interessanta, multifa-
ra ed er pretensiusa. Gist en il temp dad
oz haja la segirezza anc dapli muntada
cun esser il mund adina dapli en privel.
La segirtad saja bain fitg custaivla e da
quella haja er la Svizra d’avair quita, ha
menziuna la cussegliera federala. Noss
pajais haja da tgirar la libertad, dentant
er esser avert per I'Europa, per lentir
mund e per ina collavuraziun vicendai-
vla. Polarisar, be far canera e sbragir mor-

dio porta pauc. Da chattar sajan er qua
en cuminanza soluziuns, da far saja poli-
tica reala ed er esser pront d’acceptar
'opiniun da mintga partenari politic.

Ina quota d'electurs da 18%

La finamira da la ped grischuna saja da
defender il sez da Martin Candinas en il
cussegl naziunal e lura er ses post sco cus-
seglier dals chantuns, ha ditg Stefan Eng-
ler. Suenter il success tar las elecziuns
chantunalas il zercladur 2018 cun la cle-
ra reelecziun da cusseglier guvernativ
Mario Cavigelli e Uelecziun da Marcus
Cadujff'en la regenza duai la ped er avair
success tar las elecziuns naziunalas. La fi-
namira saja d’augmentar la quota d’elec-
turs da 16,7% sin da nov 18%, ha punc-
tud Engler. Far vuschs per la partida
duaian cunzunt er ils giuvens da la ped
che van en il cumbat electoral cun duas
glistas. Qua ils nums dals candidats e da
las candidatas da la ped giuvna da noss
chantun (tenor successiun da la glista):
Tino Schueider, Severin Geisseler, Sandra
Lazzarini, Sarina Caduff ed Anton Ca-
paul. Lautra glista cumpiglia quels
nums: Caterina Ventrici, Kevin Brunold,
Francine Walser-Hemmi, Fabian Collen-
berg e Tobias Marty. A pled ¢ er vegnida
Gianna Luzio, la secretaria generala da la
ped svizra. Ella ha cunzunt ditg che la
ped na saja betg a Berna, mabain en ils
chantuns ed en las regiuns che sajan la
basa per avair success tar las elecziuns na-
ziunalas.

